
Stine Egede 

 

Pisortat ingerlatseqatigiiffiisa allattugaataanik innuttaasut piniarsinnaalersinnissaat 

anguniarlugu Pisortat ingerlatsinerat pillugu paasitinneqarsinnaatitaanermut inatsisartut 

inatsisaat allanngortittariaqarnersoq pillugu apeqquteqaat allaavigalugu oqallinnissamik 

siunnersuut.  

(Inatsisartunut ilaasortaq Justus Hansen, Demokraatit) 

 

Inuit Ataqatigiinni Justus Hansen, Demokraatit, Pisortat ingerlatseqatigiiffiisa allattugaataanik 

innuttaasut piniarsinnaalersinnissaat anguniarlugu Pisortat ingerlatsinerat pillugu 

paasitinneqarsinnaatitaanermut inatsisartut inatsisaata allanngortinneqarnissaa pillugu apeqquteqaat 

aallaavigalugu oqallisissiamik siunnersuutaanut imaattumik oqaaseqassaagut.  

Inuit Ataqatigiinni ammasumik Naalakkersuinikkut, Inatsisartoqarnikkullu ingerlatsineq 

illersugaraarput. Tassanimi inuiaqatigiit aningaasaataannit, tassa akileraarutinit, aallaavilimmik 

ingerlatsisoqartarpoq.  

Isumaqarpugullu amerlasuutigut innuttaasut imaluunniit susassaqartut tamarmik allagaatinik 

takunnissinnaanermik periarfissaqarnermikkut illersorneqartut.  

Misigisimagaannilu eqqunngitsumik sullinneqarluni, imaluunniit paasitinneqarluni Ombudsmand-i 

inuit sinnerlugit sullissisinnaasarpoq. 

Oqallissaarinermilu qitiutinneqarpoq Pisortat suliffeqarfiutaanni, tassalu A/S-iutaanni allagaatini 

takunnissinnaaneq pilersinneqassasoq. 

Tamannami unammillernermik innarliisinnaasutut isigaarput. Assigiinnarpaami taava 

tullinnguullugu inatsisiliorutta suliffeqarfiit namminersortut ingerlatsinerannut allagaatinik 

takunnissinnaanngortitsineq atuutilertikkumallugu. 

Ammasumik ingerlatsissaagut, kisiannili niuernerup iluani mianersorfissat eqqumaffigissavavut, 

aamma pisortat suliffeqarfiutaat niuernerpalaartumik taakkunanilu inatsisitigut toqqammaviusut 

assigiimmik aallaaveqartumik suliaqarnissaat eqqarsaatigalugit. 

 

Qujanaq 


